〈增壹阿含經•聽法品第三十六〉

＊增壹阿含經卷第二十八
東晉罽賓三藏瞿曇僧伽提婆譯

聽法品第三十六
第一經
(EĀ36:1)
解題


《佛光阿含藏•增壹阿含經（三）》，頁1069，注2：「本經敍說隨時
聽法有未聞得聞、已聞重諷、見不邪傾、無有狐疑、解甚深義等五種功德；當求方便，隨時聽法。增支部(A. 5. 202. Dhammasavana ◎聽法)。」

聞如是：一時，佛在舍衛國祇樹給孤獨園。

爾時，世尊告諸比丘：「隨時聽法有五功德，隨時承受不失次第。
云何為五？
[1]未曾聞者，便得聞之；[2]以
得聞者
，重諷誦之；[3]見不邪傾
；[4]無有狐疑；[5]即
解甚深之義
。隨時聽法有五功德，是故，諸比丘！當求方便，隨時聽法。如是，諸比丘！當作是學！」

爾時，諸比丘聞(703a)佛所說，歡喜奉行！
第二經(EĀ36:2)
解題


《佛光阿含藏•增壹阿含經（三）》，頁1070，注1：「本經敍說造作浴室有除風、病差
、去垢、體輕、肥白等五種功德；欲求此五種功德者，當求方便，造立浴室。」

聞如是：一時，佛在舍衛國祇樹給孤獨園。

爾時，世尊告諸比丘：「造作浴室
有五功德。
云何為五？
一者，除風。二者，病
得差。三者，除去塵垢。四者，身體輕便
。五者，得肥白。
是謂，比丘！造作浴室有此五功德。是故，諸比丘！若有四部之眾欲求此五功德者，當求方便，造立浴室。如是，諸比丘！當作是學。」

爾時，諸比丘聞佛所說，歡喜奉行！
第三經
(EĀ36:3)
解題


《佛光阿含藏•增壹阿含經（三）》，頁1070，注4：「本經敍說施人楊枝有除風、除涎唾、生藏
得消、口不臭、眼得清淨等五種功德；欲求此五種功德者，當念以楊枝惠施。增支部(A. 5. 208. Kaṭṭha ◎楊枝)。」

聞如是：一時，在舍衛國祇樹給孤獨園。


爾時，世尊告諸比丘：「施人楊枝
有五功德。
云何為五？

一者，除風。二者，除涎
唾
。三者，生藏得消。四者，口中不臭。五者，眼得清淨。是謂，比丘！施人楊枝有五功德。若善男子、善女人求此五功德，當念以楊枝用惠施。如是，比丘！當作是學！」

爾時，諸比丘聞佛所說，歡喜奉行！
第四經(EĀ36:4)
解題


《佛光阿含藏•增壹阿含經（三）》，頁1071，注7：「本經敍說屠殺牛羊等生靈者，無善根，殺心招諸惡報，不得搭乘車馬、大象等；當對一切眾生起慈心，持不殺戒。」
一、序分


聞如是：一時，佛在舍衛國祇樹給孤獨園。

二、正宗分

　（一）世尊不見、不聞屠牛等殺害生類之人，得乘車馬、大象

爾時，世尊告諸比丘：「汝等頗
見屠牛之人，以此財業
後得
乘車馬、大象乎？」

諸比丘對曰：「非也，世尊！」

世尊告曰：「善哉！諸比丘！我亦不見、不聞屠牛之人殺害牛已，得乘車馬、大象。所以然者，我亦不見屠牛之人得乘車馬、大象，終無此理。云何，比丘！汝等頗見屠羊、殺猪
，或獵捕鹿，如此之人作此惡已，得此財業後得乘車馬、大象乎？」

諸比丘對曰：「非也，世尊！」

世尊告曰：「善哉！諸比丘！我亦不見、不聞屠牛
之人殺害生類已，得乘車馬、大象，終無此理。
　（二）若見屠牛、羊之人乘車馬者，此是前世之德，非今世福；皆由殺心不除故

汝等比丘！若見殺(703b)牛之人乘車馬者，此是前世之德，非今世福也；皆是前世宿行所致也。

汝等若見殺羊之人得乘車馬者，當知此人前世宿福之所種也。
　（三）屠牛、羊之人皆由殺心不除故，不得乘乘車馬
  所以然者，皆由殺心不除故也。何以故？
　　1、若有好喜殺生者，種地獄之罪，若來人中壽命極短
    若有人親近惡人，好喜殺生，種地獄之罪，若來人中，壽命極短。
　　2、若有好喜偷盜者，種地獄之罪

    若復有人好喜偷盜，種地獄罪，如彼屠牛之人，賤取
貴賣，誑惑世人，不按
正法。
　　3、屠牛、羊之人由殺心故，不得乘車馬、大象

    屠牛＊之人亦復如是，由殺心故，致此罪咎，不得乘車馬、大象。
　（三）世尊教誡諸比丘當起慈心於一切眾生
  是故，諸比丘！當起慈心於一切眾生。
如是，諸比丘！當作是學！」
三、流通分


爾時，諸比丘聞佛所說，歡喜奉行！
第五經(EĀ36:5)
解題


本經敍說：
(一)釋提桓因勸請佛上三十三天為母說法。

(二)佛及聖弟子在二龍王頭上飛，二龍王興瞋恚欲阻撓，目連前往降伏，使歸敬三寶。二龍王因不起迎波斯匿王，時王念當取殺之，二龍王遂興瞋恚害王，佛令目連往救之。
(三)佛為使四部眾渴仰佛法，故不告而往三十三天為母及諸天說法，並以神力隱形，使眾人不見。
(四)閻浮提人渴仰如來，優填王造立栴檀像，波斯匿王造立金像，以解思佛之念，是為有佛像之始。
(五)佛從天降，須菩提以觀空見佛，優鉢華色比丘尼化輪王迎佛，佛稱讚須菩提為最先禮見如來者。
(六)佛教五王於池水側造大神寺，並為記福。
小部‧法句經注釋(DhpA.3.pp.224ff.)、小部‧經集注釋(SnA.p.570)，參閱相應部(S.40.10.Sakko帝釋)、雜阿含卷十九第五○五經(大正‧卷一九‧五○六經)
。」

一、序分


聞如是：一時，佛在舍衛國祇樹給孤獨園，爾時世尊與大比丘眾五百人俱。

二、正宗分

　（一）釋提桓因以如來出世必當為五事為由，勸請佛至三十三天與母說法

爾時，釋提桓因如屈申
臂頃，來至世尊所，頭面禮足，在一面坐。爾時，釋提桓因白世尊言：「如來亦說，夫如來出世必當為五事。云何為五？[1]當轉法輪；[2]當度父母；[3]無信之人立於信地；[4]未發菩薩心令發菩薩意；[5]於其中間當受
佛決。此五因緣如來出現必當為之。
今如來母在三十三天，欲得聞法，今如來在閻浮里內，四部圍遶，國王人民皆來雲
集。善哉！世尊！可至三十三天與母說法。」是時，世尊默然受之。

　（二）佛及弟子在難陀、優槃難陀龍王上飛故，二龍興瞋恚，目連前往降伏，令歸依世尊
　　1、二龍王興瞋恚使閻浮里內，洞然火燃

爾時，難陀、優槃
難陀
龍王便作是念：此諸禿
沙門在我上飛，當作方便，使不陵易
。是時，龍王便興瞋恚，放大火風，使閻浮里內，洞然
火燃
。


是時，阿難白佛言：「此閻浮里內，何故有此烟
火？」

世尊告曰：「此二龍王便生此念：禿
頭沙門恒在我上飛，我(703c)等當共制之，令不陵
虛。便興瞋恚，放此烟＊火，由此因緣，故致此變。」
　　2、大迦葉等聖弟子欲前往降伏惡龍，佛皆不許

是時，大迦葉即從坐
起，白世尊言：「我今欲往，與彼共戰。」

世尊告曰：「此二龍王極為兇惡，難可受化，卿還就坐＊。」

是時，尊者阿那律即從坐＊起，白世尊言：「我今欲往降彼惡龍。」

世尊告曰：「此二惡龍極為兇暴，難可受化，卿還就坐＊。」

是時
，離越、尊者迦旃延、尊者須菩提、尊者優陀夷、尊者婆
竭，各從坐＊起，白世尊言：「我今欲往降伏惡龍。」

世尊告曰：「此二龍王極為兇惡，難可受化，卿還就坐＊。」
　　3、佛聽許目連前往降伏，終使二龍王歸敬三寶


爾時，尊者大目揵連即從坐＊起，偏露右肩，長跪叉手，白
佛言：「欲往詣彼，降伏惡龍。」

世尊告曰：「此二龍王極為兇惡，難可降化，卿今云何化彼龍王？」

目連白佛言：「我先至彼化形極大恐怯彼龍，後復化形極為微小，然後以常法則而降伏之。」

世尊告曰：「善哉！目連！汝能堪任降伏惡龍。然今，目連！堅持心意，勿興亂想。所以然者，彼龍兇惡備
觸嬈汝。」
　　　（1）目連變化大龍王，二龍便懷恐怖，欲與目連共戰鬪

是時，目連即禮佛足，屈申＊臂頃，於彼沒不現，往至須彌山上。爾時，難陀、優槃＊難陀龍王遶
須彌山七匝，極興瞋恚，放大烟＊火。

是時，目連自隱本形，化作大龍王，有十四頭，遶須彌山十四匝，放大火烟＊，當在二龍王上住。

是時，難陀、優槃＊難陀龍王見大龍王有十四頭，便懷恐怖，自相謂言：「我等今日當試此龍王威力，為審勝吾不乎？」

爾時，難陀、優槃＊難陀龍王以尾擲大海中，以水灑三十三天，亦不著目連身。是時，尊者大目連復(704a)以尾著大海水中，水乃至
到梵迦夷天
，并復灑二龍王身上。


是時，二龍王自相謂言：「我等盡其
力勢，以水灑三十三天，然此大龍王復過我上去。我等正
有七頭，今此龍王十四頭。我等遶須彌山七匝，今此龍王遶須彌山十四匝。我今二龍王當共并力與共戰鬪！」是時，二龍王極懷瞋恚，雷電霹靂
放大火炎
。
　　　（2）目連復化形使小，與二龍王戰鬪
是時，尊者大目連便作是念：凡龍戰鬪以火霹靂＊，設我以火霹靂＊共戰鬪者，閻浮里內人民之類，及三十三天皆當被害。我今化形極小，當與戰鬪。是時，目連即化形使小，便入龍口中，從鼻中出；或從鼻入，從耳中出；或入耳中，從眼中出；以出眼中，在眉上行。

　　　（3）二龍王極懷恐懼，知目連極有威力，不堪與之共鬪故，欲歸依為弟子

爾時，二龍王極懷恐懼，即作是念：此大龍王極有威力，乃能從口中入，鼻中出；從鼻入，眼中出。我等今日實為不如。我等龍種今有四生：卵生、胎生、濕生、化生。然無有出我等者，今此龍王威力乃爾，不堪共鬪。我等性命死在斯須
，皆懷恐懼，衣毛皆
竪。

是時，目連以見龍王心
懷恐懼
，還隱其形，作常形容，在眼睫上行。是時，二龍王見大目連，自相謂言：「此是目連沙門，亦非龍王。甚奇！甚特！有大威力，乃能與我等共鬪。」是時，二龍王白目連言：「尊者何為觸嬈我乃爾？欲
何所誡
勅？」

目連報曰：「汝等昨日而作是念：云何
禿頭沙門恒在我上飛，今當制御
之。」

龍王報曰：「如是，目連！」

目連告曰：「龍王當知：此須彌山者是諸天道路，非汝所居之處。」

龍王報曰：「唯願恕之，不見
重(704b)責，自今以
後更不敢觸嬈，興惡亂想，唯願聽為弟子。！」
　　　（4）目連告二龍王應歸依世尊；龍王化作人形至世尊所，自誓歸依如來，受持五戒

目連報曰
：「汝等莫自歸我身，我所自歸者，汝等便自歸之。」

龍王白目連：「我等今日自歸如來。」

目連告曰：「汝等不可依此須彌山，自歸世尊；今可共我至舍衛城，乃得自歸。」

是時，目連將二龍王，如屈申＊臂頃，從須彌山上至舍衛城。爾時，世尊與無央
數之眾而為說法。是時，目連告二龍王曰：「汝等當知：今日世尊與無央數之眾而為說法，不可作汝形至世尊所。」

龍王報曰：「如是，目連！」

是時，龍王還隱龍形，化作人形，不長不短，容貌端正，如桃華色。


是時，目連至世尊所，頭面禮足，在一面坐。是時
，目連語龍王曰：「今正是時，宜可前進！」

是時，龍王聞目連語，即從坐＊起，長跪叉手，白世尊言：「我等二族姓子，一名難陀，二名優槃＊難陀，自歸如來，受持五戒，唯願世尊聽為優婆塞，盡形壽不復殺生！」爾時，世尊彈指可之。時，二龍王還復故坐，欲得聞法。

　（三）二龍王因不起迎波斯匿王，時王念當取殺之，二龍王遂興瞋恚害王，佛令目連往救
　　1、波斯匿王至佛所詢問，何以閻浮里內烟火乃爾

爾時，波斯匿王便作是念：有何因緣，使此閻浮利
內烟＊火乃爾？是時，王波斯匿乘寶羽
之車出舍衛城，至世尊所。爾時，人民之類遙見王來，咸
共起迎：「善來，大王！可就此坐。」

時，二龍王默然不起。是時，波斯匿王禮世尊足，在一面坐。是時，大王白世尊言：「我今欲有所問，唯願世尊事事敷演！」

世尊告曰：「欲有所問，今正是時。」

波斯匿王白佛言：「有何因緣，令
此閻浮里內烟＊火乃爾？」

世尊告曰：「難陀、優槃＊難陀龍王之所造。然今，大王！勿懷(704c)恐懼，今日更無烟＊火之變
。」
　　2、龍王知波斯匿王心中所念，便興瞋恚，欲殺之以除不快

是時，波斯匿王便作是念：我今是國之大王，人民宗敬
，名聞四遠。今此二人為從何來？見吾至此，亦不起迎。設住吾境界者當取
閉
之；設他界
來者當取殺之。


是時，龍王知波斯匿心中所念，便興瞋恚。爾時，龍王便作是念：我等無過於此王所
，更欲反害吾身；要當取此國王及迦夷
國人，盡取殺之。是時，龍王即從坐＊起，禮世尊足，即便
而去，離祇洹不遠，便不復現。


是時，波斯匿王見此人去，未久，白世尊言：「國事猥
多，欲還宮中。」

世尊告曰：「宜
知是時。」

是時，波斯匿王即從坐＊起，便退而去，告群臣曰：「向者二人為從何道去？速捕取
之。」是時，諸臣聞王教令，即馳走
求之而不知處，便還
宮中。


是時。難陀、優槃
難陀龍王各生此念：我等無過於彼王所，方欲取我等害之；我等當共害彼人民，使無遺餘。是時，龍王復作是念：國中人民有何過失？當取舍衛城人民害之。復重作是念：舍衛國人有何過失於我等？當取王宮官屬盡取殺之。

　　3、世尊知龍王心中所念，令目連前往救波斯匿王

爾時，世尊以知龍王心中所念，告目連曰：「汝今當救波斯匿王，無令為難陀、優槃＊難陀龍王所害。」

目連對曰：「如是，世尊！」

是時，目連受佛教誡
，禮世尊足，便退而去；在王宮上，結加
趺坐，令身
不現。
　　　（1）目連尊者運用神通將二龍王害波斯匿王之物，轉為美妙之事物
　　　　A、二龍王欲雨瓦石、刀劍在王宮上，目連將彼變為優鉢蓮華

是時，二龍王雷吼霹靂＊，暴風疾雨，在王宮上，或雨
瓦石，或雨刀劍，未墮地之頃，便為優鉢蓮華在虛空中。
　　　　B、龍王欲雨大高山，目連將彼變為種種飲食

是時，龍王倍復瞋恚，雨大高山於宮殿上。是時，目連復化使(705a)作種種飲食。
　　　　C、龍王欲雨刀劍，目連將彼變為極好衣裳

是時，龍王倍復瞋恚熾盛，雨諸刀劍。是時，目連復化使作極好衣裳。
　　　　D、龍王欲雨大沙礫石，目連將彼變為七寶

是時，龍王倍復瞋恚，復雨大
沙礫石，在波斯匿
宮
上，未墮地之頃，便化作七寶。

　　　（2）龍王盡所有力量，猶不能傷波斯匿王之絲毫，故知是大目連之所為，便退而去

是時，波斯匿王見宮殿中雨種種七寶，歡喜踊躍，不能自勝，便作是念：閻浮里內有德之人，無復過我，唯
除如來。所以然者，我家中種粳米一根上生，收拾得一斛
米，飯
以甘蔗
之漿
，極為香美。今復於宮殿上雨七寶，我便能作
轉輪聖王乎！是時，波斯匿王領諸婇女收攝七寶。


是時，二龍王自相謂言：「今將有何意？我等來時欲害波斯匿王；今日變化乃至於斯，所有力勢今日盡現，猶不能動波斯匿王毫氂
之分。」

是時，龍王見大目揵
連在宮殿上結加
趺坐，正身正意，形不傾斜
。見已，便作是念：此必是大目連
之所為也。是時，二龍王以見目連便退而去。是時，目連見龍
去，還捨神足至世尊所，頭面禮足，在一面坐。

　　4、波斯匿王得種種珍寶及飲食，欲先供養世尊；如來向王解說更生之因緣

時
，波斯匿王便作是念：今此種種飲食不應先食，當先奉上如來，然後自食。是時，波斯匿王即車載珍寶，及種種飲食，往至世尊所：「昨日天雨七寶及此飲食，唯願納受！」

爾時，大目揵連去如來不遠，佛告王曰：「汝今可持七寶飲食之具，與大目連。所以然者，蒙目連恩，得
更生
聖賢之地。」

波斯匿王白佛言：「有何因緣，言我更生？」。


世尊告曰：「汝朝不
至我所，欲得聽法乎
？爾時，有二人亦來聽法。王生此念：我於此
國界，最為豪尊，眾人所敬，然此二(705b)人為從何來？見我不起承迎。」

時王白佛：「實然，世尊！」

世尊告曰：「此亦非人，乃是難陀、優槃＊難陀龍王，彼知王意，自相謂言：『我等無過於此人王，何故反
來害我？要當方宜滅此國界
。』我等
尋知龍王心中所念，即勅目連，今可救波斯匿王，無令為龍所害也
。即受我教，在宮
殿上，隱形不現，作此變化。是時，龍王極懷瞋恚，雨沙礫石於宮殿上，未墮地之頃，化
作七寶、衣裳、飲
食之具。由此因緣，大王！今日便為更生。」

是時，波斯匿王便懷恐怖，衣毛皆豎，前跪膝行至如來前，而白佛言：「唯願世尊恩垂過厚，得濟生命！」復禮目連足，頭面禮敬：「蒙尊之恩，得濟生命！」

爾時，國王便說此偈：
　　　「唯尊壽無窮，長夜護其命；度脫苦窮厄，蒙尊得脫難。」

是時，波斯匿王以天香華散如來身，便作是說：「我今持此七寶奉上三尊
，唯願納受！」頭面禮足，遶佛三匝，便退而去。

　（四）佛欲使四眾渴仰法故，不告而至三十三天為諸天說法，並以神力使眾人不見其所在
　　1、佛不告而至三十三天為諸天說法之因由

是時，世尊便作是念：此四部之眾多有懈怠，替
不聽法；亦不求方便，使身作證；亦不復
求未獲者獲，未得者得；我今宜
可使四部之眾渴仰於法。爾時，世尊不告四部之眾，復不將侍者，如屈申臂頃，從祇桓
不現，往至三十三天。


爾時，釋提桓因遙見世尊來，將諸天眾，前迎世尊，頭面禮足，請令就坐＊，並作是說：「善來，世尊！久違
覲
省
。」

是時，世尊便作是念：我今當以神足之力自隱形體，使眾人不見我為所在。爾時，世尊復作是念：我今於
三十三天，化身極使廣大。

　　2、佛為母及諸天之眾說諸妙法論，眾多天人諸塵垢盡，得法眼淨

爾時，天上善(705c)法講堂有金石縱廣一由旬。爾時，世尊石上結加＊趺坐，遍滿石上。爾時，如來母摩耶將諸天女至世尊所，頭面禮足，在一面坐，並作是說：「違
奉甚久，今來至此，實蒙大幸，渴仰思見，佛今日方來。」是時，母摩耶頭面禮足已，在一面坐；釋提桓因亦禮如來足，在一面坐；三十三天禮如來足，在一面坐。是時，諸天之眾見如來在彼增益天
眾，減損阿須倫
。


爾時，世尊漸與彼諸天之眾說於妙論，所謂論者：施論、戒論、生天之論，欲不淨想，婬為穢惡，出要為樂。爾時，世尊以見諸來大眾及諸天人心開意解，諸佛世尊常所說法：苦、習
、盡、道，普與諸天說之，各
於坐
上，諸塵垢盡，得法眼淨。復有十八億天女之眾而見道跡，三萬六千天眾得法眼淨。是時，如來母即從坐
起，禮如來足，還入宮中。

　　3、釋提桓因以人間之食和以人間時節供養如來

爾時，釋提桓因白佛言：「我今當以何食飯如來乎？為
用人間之食？為用自然天食？」

世尊告曰：「可用人間之食用食
如來。所以然者，我身生於人間，長於人間，於人間得佛。」

釋提桓因白佛言：「如是，世尊！」是時，釋提桓因復白佛言：「為用天上時節？為用人間時節？」

世尊告曰：「用人間時節。」

對曰：「如是，世尊！」

是時，釋提桓因即以人間之食，復以人間時節飯食如來。


爾時，三十三天各各自相謂言：「我等今見如來竟日
飯食。」

是時，世尊便作是念：我今當入如是三昧，欲使諸天進便進，欲使諸天退便退。是時，世尊以入此三昧，進却諸天，隨其時宜。

　（五）閻浮提人渴仰如來，優填王等造立聖像，以解思佛之念，是為有佛像之始


是時，人間四部之眾不見如來久，往至阿難所，白阿(706a)難言：「如來今為所在？渴仰欲見。」

阿難報曰：「我等亦復不知如來所在！」
　　1、波斯匿王、優填王至阿難所詢問如來今為所在

是時，波斯匿王、優填王至阿難所，問阿難曰：「如來今日竟為所在？」

阿難報曰：「大王！我亦不知如來所
在！」
　　2、波斯匿王、優填王久不見如來愁憂成患，群臣欲作如來聖像，以解二王之憂

是時，二王思覩如來，遂得苦患。爾時，群臣至優填王所，白優填王曰：「今為所患？」

時王報曰：「我今以愁憂成患。」

群臣白王：「云何以愁憂成患？」

其王報曰：「由不見如來故也。設我不見如來者，便當命終。」

是時，群
臣便作是念：當以何方便，使優填王不令命終？我等宜作如來形像。是時，群臣白王言：「我等欲作形像，亦可恭敬承事作禮。」

時，王聞此語已，歡喜踊躍，不能自勝，告群臣曰：「善哉！卿等所說至妙。」

群臣白王：「當以
何寶作如來形像？」

是時，王即勅國界之內諸奇巧師匠，而告之曰：「我今欲作形像。」

巧匠對曰：「如是，大
王！」
　　　（1）優填王以牛頭栴檀作如來聖像

是時，優填王即以牛頭栴
檀作如來形像高五尺。

　　　（2）波斯匿王以紫磨金作如來聖像

是時，波斯匿王聞優填王作如來形像高五尺而供養。是時，波斯匿王復召國中巧匠，而告之曰：「我今欲造如來形像，汝等當時辦之。」時，波斯匿王而生此念：當用何寶，作如來形像耶？斯須復作是念：如來形體，黃
如天金，今當以金作如來形像。是時，波斯匿王純以紫磨金
作如來像高五尺。爾時，閻浮里內始有此二如來形像。

　（六）阿難不知如來所在故，共四部眾至阿那律所，詢問佛之所在

是時，四部之眾往至阿難所，白阿難曰：「我等渴仰於如來，所思欲覲尊，如來今日竟為所在？」

阿難報曰：「我等亦復不知如來所在。但今共至阿那律所而問此義，(706b)所以然者，尊者阿那律天眼第一，清淨無瑕穢。彼以天眼見千世界、二千世界、三千大千世界，彼能知見。」

是時，四部之眾共阿難往至阿那律所，白阿那律曰：「今此四部之眾來至我所，而問我曰：『今日如來竟為所在？』唯願尊者以天眼觀如來今為所在！」

是時，尊者阿那律報曰：「汝等且
止
，吾今欲觀如來竟為所在。」
　　1、阿那律正身正意，繫念在前，以天眼觀三千大千剎土仍不知佛之所在

　　　（1）阿那律以天眼觀四大洲
不知佛之所在

是時，阿那律正身正意，繫念在前，以天眼觀閻浮里內而不見之。復以天眼觀拘
耶尼
、弗于逮
、欝單曰
而不見之。
　　　（2）阿那律以天眼觀欲、色界天不知佛之所在


復觀四天王、三十三天、豔
天、兜術天、化自在天．他化自在天，乃至觀梵天而不見之。
　　　（3）阿那律以天眼觀千四大洲乃至三千大千剎土猶不知佛之所在


復觀千閻浮地、千瞿耶尼、千欝單曰＊、千弗于逮、千四天王、千豔＊天、千兜術天、千化自在天、千他化自在天、千梵天，而不見如來。復觀三千大千剎土而復不見。即從坐＊起語阿難曰：「我今已觀三千大千剎土而不見之。」
　　2、釋提桓因告諸天：置七佛，乃至二佛，使釋迦文佛久住世者，則多所饒益

是時，阿難及四部之眾默然而止。阿難作是念：如來將不
般涅槃乎？

是時，三十三天各各自相謂言：「我等快得善利，唯願七佛常現於世，天及世人多所潤益！」或有天
而作是語：「且置
七佛，但使有六佛者，此亦甚善。」或
有天子言：「但使
有五佛。」或言：「四佛。」或言；「三佛。」或言：「二佛出現世者，多所潤益。」

時＊，釋提桓因告諸天曰：「且置七佛，乃至二佛，但使今日釋迦文佛久住世者，則多所饒益。」

爾時，如來意欲使諸天來，諸天便來，意欲使諸天去，諸天便去。是時，三十三天各各自相謂言：「如來何故竟日而食？」

是時，釋(706c)提桓因告三十三天曰：「如來今日食以人間時節，不用天上時節。」
　（七）佛從天降，優鉢華色化輪王迎佛；須菩提以觀空見佛故，為最先禮如來者

　　1、世尊捨神足，阿那律以天眼觀知如來在三十三天與母說法

是時，世尊以
經三月，便作是念：閻浮里人四部之眾不見吾久，甚有虛渴之想，我今當捨神足，使諸聲聞知如來在三十三天。是時，世尊即捨神足。


時，阿難往阿那律所，白阿那律言：「今四部之眾甚有虛渴，欲見如來。然今如來不取滅度乎？」

是時，阿那律語阿難曰：「昨夜有天來至我所，云：『如來在三十三天善法講堂。』汝今且止，吾今欲觀如來所在。」是時，尊者阿那律即結加＊趺坐，正身正意，心不移動，以天眼觀三十三天，見世尊在壁
方一由旬石上坐。是時，阿那律即從三昧起，語阿難曰：「如來今在三十三天與母說法。」

是時，阿難及四部之眾歡喜踊躍，不能自勝。是時，阿難問四部
眾曰：「誰能堪任至三十三天問訊如來？」

阿那律曰：「今尊者目連神足第一，願屈神力往問訊佛。」
　　2、四眾弟子請目連至三十三天，恭請佛還至世間

是時，四部之眾白目連曰：「今日如來在三十三天，唯願尊者持四部姓名，問訊如來！又持此義往白如來：『世尊在閻浮里內世間得道，唯屈威神還至世間。』」

目連報曰：「甚善！諸賢！」

是時，目連受四部之教，屈申＊臂頃，往至三十三天，到如來所。是
時，釋提桓因及三十三天遙見目連來，諸天各生此念：正是
僧使，若當是諸王之使。是時，諸天皆起往迎：「善來，尊者！」

是時，目連遙見世尊與無央＊數之眾而為說法。見已，生
此念：世尊在此天中，亦復煩鬧。目連往至世尊所，頭面禮足，在一面立。


爾(707a)時，目連白佛言：「世尊！四部之眾問訊如來：起
居輕利，遊步康強。」又白此事：「如來生長閻浮里內，於世間得道，唯願世尊還來至世間，四部虛渴，欲見世尊！」

世尊告曰：「使四部之眾進業無惓
。云何，目連！四部之眾遊化勞
乎？無鬪訟耶，外
道異學無觸嬈
乎？」

目連報曰：「四部之眾行道無惓＊。」

「但，目連！汝向者作是念言：如來在此亦煩閙。此事不然，所以然者，我說法時亦不經久，設我作是念：欲使諸天來，便
來；欲使諸天不來，諸天則不來。目連！汝還世間，却後七日如來當往僧迦
尸國
大池水側。」
　　3、目連普告四眾弟子：却後七日如來當下至閻浮里地僧迦尸大池水側

是時，目連屈申＊臂頃，還詣舍衛城祇樹給孤獨園，往詣四部＊眾，而告之曰：「諸賢當知：却後七日如來當來下至閻浮里地僧迦＊尸大池水側。」

爾時，四部眾聞此語已，歡喜踊躍，不能自勝。是時，波斯匿王、優填王、惡生王、優陀延王、頻毘
娑羅王，聞如來却後七日，當
至僧迦＊尸國大池水側，極懷歡喜，不能自勝。是時，毘舍離人民之眾，迦毘羅越釋種，拘夷羅越人民之眾，聞如來當來至閻浮里地，聞已
，歡喜踊躍，不能自勝。

爾時，波斯＊匿
集四種之兵，詣池水側，欲見世尊。是時，五王皆集兵眾往世尊所，欲得覲省如來及人民之眾。迦毘羅越釋皆悉往世尊所，及四部之眾皆悉往
世尊所，欲得見如來。

　　4、釋提桓因令自在天子作三道路，讓如來不用神足能至閻浮地

爾時，臨七日頭，釋提桓因告自在天子曰
：「汝今從須彌山頂至僧迦＊尸池水，作三道
路，觀如來
不用神足至閻浮地。」

自在天子報曰(707b)：「此事甚佳，正爾時
辦。」爾時，自在天子即化作三道金、銀、水精。是時，金道當在中央，俠
水精道側、銀道側，化作金樹。
　　5、世尊於七日中向數千萬眾說法（五盛陰苦），六萬天人得法眼淨

當於爾時，諸神妙尊天，七日之中皆來聽法。


爾時，世尊與數千萬眾前後圍遶，而為說法，說：「五盛陰
苦。云何為五？所謂色、痛、想、行、識。
　　　（1）五盛陰第一說

      云何為色陰？所謂此四大身，是四大所造色，是謂名為色陰也。


 「彼云何名為痛陰？所謂苦痛、樂
痛、不苦不樂痛，是謂名為痛陰。」

 「彼云何名想陰？所謂三世共會，是謂名為想陰。」

 「彼云何名為行陰？所謂身行、口行、意行，此名行陰。」

 「彼云何名為識陰？所謂眼、耳、鼻、口、身、意
，此名識陰。」
　　　（2）五盛陰第二說

 「彼云何名為色？所謂色者，寒亦是色，熱亦是色，飢亦是色，渴亦是色。」

「云何名為痛？所謂痛者，痛者名覺。為覺何物？覺苦、覺樂、覺不苦
不樂，故名為覺也。」

「云何名為想？所謂想者，想亦是知。知青、黃
、白、黑，知苦樂
，故名為知。」

「云何名為行？所謂行者，能有所成，故名為行。為成何等？或成惡行，或成善行，故名為行。」

 「云何名為識？所謂識，識
別是非，亦識諸味，此名為識也。」
　　　（3）知五盛陰滅，便知有涅槃之道，說此法時，六萬天人得法眼淨

「諸天子當知：此
五盛陰
，知三惡道、天道、人道；此五盛陰滅，便知有涅槃之道。」爾時，說此法時，有六萬天人得法眼淨。


爾時，世尊與諸天人說法已，即從坐＊起，詣須彌山頂，說
此偈
：
　　　「汝等當勤
學，於佛法聖眾；當滅死逕
路，如人鈎調象。
　　　　若能於此法，而無懈怠者；便當盡生死，無有苦原本。」(707c)

爾時，世尊說此偈已，便詣中道。是時，梵天在如來右處銀道側，釋提桓因在水精道側，及諸天人在虛空中散華燒香，作倡伎
樂，娛樂如來。

　　6、優鉢華色比丘欲先禮佛足，故化轉輪聖王迎佛

是時
，優鉢華色比丘尼聞如來今日當至閻浮提僧迦＊尸池水側，聞已，便生此念：四部之眾、國王、大臣、國中人民，靡不往者。設我當以常法往者，此非其宜。我今當作轉輪聖王形容，往見世尊。是時，優鉢華色比丘尼還隱其形，作轉輪聖王形，七寶具足。所謂七寶者：輪寶、象寶、馬寶、珠寶、玉女寶、典兵
寶、典藏寶，是謂七寶。
　　7、佛從天降，尊者須菩提以觀空見佛

爾時，尊者須菩提在羅閱
城耆闍崛山中，在一山側縫
衣裳。是時，須菩提聞世尊今日當來至閻浮里
地，四部之眾靡不見者，我今者
宜可時往問訊禮拜如來。爾時，尊者須菩提便捨縫衣之業，從坐＊起，右脚著地。是時，彼復作是念：此如來形，何者是世尊，為是眼、耳、鼻、口、身、意乎？往見者復是地、水、火、風種乎？一切諸法皆悉空寂，無造、無作。如世尊所說偈言：
　　　「若欲禮佛者，及諸最勝者
；陰持入
諸種，皆悉觀無常。
　　　　曩昔
過去佛，及以當來者；如今現在佛，此皆悉無常。
　　　　若欲禮佛者，過去及當來；說
於現在中，當觀於空法。
　　　　若欲禮佛者，過去及當來；現在及諸佛，當計於無我。」

此中無我、無命、無人、無造作
，亦無形容
有教、有授者，諸法皆悉空寂。何者是我？我者無(708a)主。我今歸命真法之聚。爾時，尊者須菩提還坐縫衣。

　　8、佛稱讚尊者須菩提悟解禮佛的真義


是時，優鉢華色比丘尼作轉輪聖王形，七寶導從至世尊所。是時，五國王遙見轉輪聖王來，歡喜踊躍，不能自勝，自相謂言：「甚奇！甚特！世間出二珍寶：如來、轉輪聖王。」

爾
時，世尊將數萬天人從須彌山頂來，至池水側。是時，世尊舉足蹈地，此三千大千世界六變
震
動。是時，化轉輪聖王漸漸至世尊所，諸小國王及人民之類各各避之。是時，化聖王覺知以＊近世尊，還復
本形，作比丘尼禮世尊足，五王見已。各＊自稱怨，自相謂言：「我等今日極有所失，我等先應見如來，然今此比丘尼先見之。」

是時，比丘尼至世尊所，頭面禮足，而白佛言：「我今禮最勝尊
，今日先得覲省，我優鉢花色比丘尼是如來弟子。」

爾時，世尊與彼比丘尼而說偈言
：
　　　「善業
以先禮，最初無過者；空無解脫門，此是禮佛義。
　　　　若欲禮佛者，當來及過去；當觀空無法，此名禮佛義。」

是時，五王及人民之眾不可稱計，往至世尊所，各自稱名：「我是迦尸國王波斯匿
。」「我是拔嗟
國王，名曰優填。」「我是五都人民之主，名曰惡生。」「我是南海之主，名
優陀延。」「我是摩竭國頻毘＊娑羅王。」爾時，十一那術
人民運＊集，及四部之眾最尊長者，千二百五十人往至世尊所，頭面禮足，在一面立。

　　9、優填王以偈問如來：作佛聖像有何福德

爾時，優填王手執牛頭栴＊檀像，并以偈向如來說：
　　　「我今欲所問，慈悲護一切(708b)；作佛形像者，為得何等
福？」

爾時，世尊復以偈報曰：
　　　「大王今聽之，少多演其義；作佛形像者，今
當粗說之。
　　　　眼根初不壞，後得天眼視；白黑而分明，作佛形像德。
　　　　形體當
完具，意正不迷惑；勢力倍常人，造佛形像者。
　　　　終不墮惡趣，終輒生天上；於彼作天王，造佛形像福。
　　　　餘福
不可計，其福不思議；名聞遍四遠，造佛形像福。

善哉！善哉！大王！多所饒益，天、人蒙祐。」

爾時，優填王極懷歡悅，不能自勝。

　　10、世尊與四部眾及五王演說妙論，六萬餘人，諸塵垢盡，得法眼淨

爾時，世尊與四部眾及與五王演說妙論，所謂論者：施論、戒論、生天之論，欲不淨想，漏為大患，出要為妙。爾時，世尊以知四部之眾心開意解，諸佛世尊常所說法：苦、習＊、盡、道，盡
與彼說之。爾時，坐＊上天及人民六萬餘人，諸塵垢盡，得法眼淨。

　　11、五王於如來下來世間處起大神寺

爾時，五王白世尊言：「此處福妙最是神地，如來始
從忉利
天來下至此說法。今欲建立此處，使永存不朽。」

世尊告曰：「汝等五王！於此處造立神寺，長夜受福，終不朽敗。」

諸王報曰
：「當云何造立神寺？」

爾時，世尊申＊右手，從地中出迦葉如來寺，視
五王而告之曰：「欲作神寺者，當以此為法。」

爾時，五王即於彼處起大神寺。


爾時，世尊告諸比丘：「諸過去恒沙如來翼從多少，亦如今日而無有異。正使當來諸佛世尊翼從多(708c)少，亦如今日而無有異。今此經名遊天法本。如是，諸比丘！當作是學！」
三、流通分

爾時，四部之眾及五國王聞佛所說，歡喜奉行！增壹阿含
經卷第二十八

＊編者：釋圓悟。範圍：《增一阿含經》之〈聽法品•第一經〉至〈六重品•第五經〉(EĀ36:1-EĀ37:5)


�（東晉…譯）十三字＝符秦建元年三藏曇摩難提譯【宋】【元】，＝符秦三藏曇摩難提譯【明】。（大正2，702d，n.17）


� ～A. V. 202. Dhammasavana.。（大正2，702d，n.18）


� 隨時：1.順應時勢；切合時宜。《易‧隨》：“大亨貞，無咎，而天下隨時，隨時之義大矣哉。” 王弼 注：“得時，則天下隨之矣。隨之所施，唯在于時也；時異而不隨，否之道也。”…2.任何時候；不拘何時。唐 駱賓王 《與程將軍書》：“隨時任其舒卷，與物同其波流者矣。”（《漢語大詞典（十一）》，p.1102）


� [1]《增壹阿含經》卷51〈大愛道般涅槃品52〉(大正02，825c23-27)：「爾時，世尊告諸比丘：隨時聞法有五功德，恒不失時。云何為五？未曾聞法便聞之，已聞便持，除去狐疑，亦無邪見，解甚深之法。是謂，比丘！隨時聞法有此五功德。」


[2]《毘尼母經》卷6(大正24，831b19-21)：「聽法時，內心應立五德：一、未曾聞法今始得聞，二、已曾聞法還令通利，三、斷我疑心，四、正我所見，五、增長淨心，是為內五德。」


� 以：通“ 已 ”。已經。《國語‧晉語四》：“其聞之者，吾以除之矣。”（《漢語大詞典（一）》，p.1081）


� 以得聞者＝已聞【宋】【元】【明】。（大正2，702d，n.19）


� 邪傾：歪斜。（《漢語大詞典（十）》，p.587）


� 即：副詞。便；就。《戰國策‧楚策一》：“﹝ 蘇秦 ﹞即陰與 燕王 謀，破 齊 共分其地。”（《漢語大詞典（二）》，p.529）


�《佛光阿含藏•增壹阿含經（三）》，頁1069，注4：「『卽解甚深之義』，巴利本(A. vol. 3, p. 248)作 cittam assa pasīdati (彼心起淨信)。」


� 差〔ㄔㄞˋ〕：病除。《方言》第三：“差，愈也。 南楚 病愈者謂之差。”（《漢語大詞典（二）》，p.973）


�《佛光阿含藏•增壹阿含經（三）》，頁1070，注2：「浴室(nahāna-ghara)(巴)，洗浴之室，印度暑熱，人多入河川或池塘洗浴，而寺院多穿鑿露地建浴池，以甎為梯蹬，周圍繞以欄楯，此合宜於風紀與衛生，故佛陀聽許造設浴室，並讚揚其功德。」


� 另參見《十誦律》卷37(大正23，270b10-15)：「佛在舍衛國，爾時比丘，有癩病疥[癈-(弓*殳)+虫]病，語藥師耆婆：『治我病。』耆域言：『入浴室洗可差。』比丘言：『佛未聽入浴室洗。』諸比丘以是事白佛。佛言：『聽入浴室洗。洗有五功德：一者，除垢。二者，身清淨。三者，除去身中寒冷病。四者，除風。五者，得安隱。』」


� 病＋（者）【宋】【元】【明】【聖】。（大正2，703d，n.1）


� 輕便：輕盈自在。（《漢語大詞典（九）》，p.1257）


� ～A. V. 200. Kaṭṭhaṃ.。（大正2，703d，n.2）


� 參見惠敏法師著《「聲聞地」における所緣の研究》，p.136，n.3：「（未消化の食物を貯藏するところ、臍までの上腹部、胃）のことである」。案譯：儲藏未消化食物的地方，即指胃。


� [1] 楊枝～Dantakaṭṭha.。（大正2，703d，n.3）


[2]《佛光阿含藏•增壹阿含經（三）》，頁1070，注5：「楊枝(danta-kaṭṭha)(巴)，又作齒木，為磨齒刮舌之木片，用來洗刷牙齒，長十二指，短不減八指，大如小指。印度風尚，凡請客人，先贈齒木及香水等，以祝禱其健康，並示懇請之意，故請佛菩薩亦用楊枝與淨水。」


� [1]《彌沙塞部和醯五分律》卷26(大正22，176b17-20)：「有諸比丘不嚼楊枝，口臭食不消，有諸比丘與上座共語惡其口臭。諸比丘以是白佛，佛言：『應嚼楊枝。嚼楊枝有五功德：消食，除冷熱、唌唾，善能別味，口不臭，眼明。』」


[2]《毘尼母經》卷6(大正24，838b16-18)：「嚼楊枝有五種功德：一、口氣香潔。二、咽喉清淨。三、除痰癊宿食。四、思食。五、眼無病。」


[3] 另參見《大方廣佛華嚴經》卷11〈入不思議解脫境界普賢行願品〉(大正10，713b14-18)：「嚼楊枝具十德者：一、銷宿食，二、除痰癊，三、解眾毒，四、去齒垢，五、發口香，六、能明目，七、澤潤咽喉，八、脣無皴裂，九、增益聲氣，十、食不爽味。晨朝食後，皆嚼楊枝。」


� 涎＝唌【宋】【元】【明】。（大正2，703d，n.4）


� 涎〔ㄒㄧㄢˊ〕唾：口水。（《漢語大詞典（五）》，p.1167）


� 頗：與“不”、“無”、“否”等配合，表示疑問。 三國  魏  曹丕 《與吳質書》：“頃何以自娛，頗復有所述造不？”（《漢語大詞典（十二）》，p.286）


� 財業：財產家業。（《漢語大詞典（十）》，p.84）


� 得：用在動詞前表示能夠。《論語‧八佾》：“ 儀 封人請見，曰：‘君子之至於斯者，吾未嘗不得見也。’”（《漢語大詞典（三）》，p.988）


� 猪＝豬【聖】。（大正2，703d，n.5）


� 牛＝羊【宋】【元】【明】＊。（大正2，703d，n.6）


� 賤取：賤買，乘賤價時買取。（《漢語大詞典（十）》，p.246）


� 按＝案【宋】【元】【明】【聖】。[＊6-1]牛＝羊【宋】【元】【明】＊。（大正2， 703d，n.7）


� [1] 參見《大智度論》卷20〈序品1〉(大正25，211a24-29)：


問曰：行是四無量心，得何等果報？


答曰：佛說入是慈三昧，現在得五功德：入火不燒，中毒不死，兵刃不傷，終不橫死，善神擁護。以利益無量眾生故，得是無量福德。以是有漏無量心緣眾生故，生清淨處，所謂色界。


[2] 參見印順導師著《空之探究》，p.25：「關於慈心的殊勝功德，除勝於布施、持戒外，還有不為諸惡鬼神所欺害的功德，如《雜阿含經》與《相應部》說。《增支部》說到慈心的八功德；十一功德。《智度論》說：「慈以樂與眾生故，增壹阿含中說有五功德」，與《大毘婆沙論》所說相近，應該是說一切有部Sarvāstivādin所誦的。」


�《雜阿含經》卷19（506經）(大正02，134a7-c23)。


� 案：解題改自《佛光阿含藏•增壹阿含經（三）》，頁1073，注4。


� 申＝伸【宋】【元】【明】。（大正2，703d，n.8）


� 受＝授【宋】【元】【明】。（大正2，703d，n.9）


� [1]《增壹阿含經》卷15〈高幢品24〉(大正02，622c10-16)：「是時，優毘迦葉即前長跪，白世尊曰：『不審如來，何故向迦毘羅衛坐耶？』世尊告曰：『如來在世間，應行五事。云何為五？一者當轉法輪，二者當與父說法，三者當與母說法，四者當導凡夫人立菩薩行，五者當授菩薩別。是謂，迦葉！如來出世當行此五法。』」


[2] 另參見《妙法蓮華經》卷1〈方便品2〉(大正09，7a22-28)「舍利弗！云何名諸佛世尊唯以一大事因緣故出現於世？諸佛世尊，欲令眾生開佛知見，使得清淨故，出現於世；欲示眾生佛之知見故，出現於世；欲令眾生悟佛知見故，出現於世；欲令眾生入佛知見道故，出現於世。舍利弗！是為諸佛以一大事因緣故出現於世。」


� 運＝雲【宋】【元】【明】。（大正2，703d，n.10）。案：今依【宋】【元】【明】本改之。


� 槃＝般【宋】＊【元】＊【明】＊。（大正2，703d，n.11）


�《佛光阿含藏•增壹阿含經（三）》，頁1074，注3：「難陀(Nanda)(巴)，又作難頭，譯為歡喜，八大龍王之一。優槃難陀(Upananda)(巴)，又作優波難陀，譯為賢喜，八大龍王之一。」


� 禿＋（頭）【宋】【元】【明】。（大正2，703d，n.12）


� 陵易＝凌虛【宋】【元】【明】。（大正2，703d，n.13）


陵易：欺凌。（《漢語大詞典（十一）》，p.998）


凌虛：升於空際。（《漢語大詞典（二）》，p.414）


� 洞然：亦作“ 洞燃 ”。火熊熊燃燒貌。 五代  齊己 《贈持＜法華經＞僧》詩：“他時劫火洞燃後，神光璨璨如紅蓮。”（《漢語大詞典（五）》，p.1142）


� 燃＝然【宋】【元】【明】。（大正2，703d，n.14）


� 烟＝煙【聖】＊。（大正2，703d，n.15）


�（此）＋禿【宋】【元】【明】。（大正2，703d，n.16）


� 陵＝凌【宋】【元】【明】。[＊15-1]烟＝煙【聖】＊。（大正2，703d，n.17）


� 坐＝座【宋】＊【元】＊【明】＊。[＊18-1]坐＝座【宋】＊【元】＊【明】＊。[＊18-2]坐＝座【宋】＊【元】＊【明】＊。[＊18-3]坐＝座【宋】＊【元】＊【明】＊。（大正2，703d，n.18）


� 時＋（尊者）【宋】【元】【明】。（大正2， 703d，n.19）


� 婆＝娑【宋】【元】【明】【聖】。[＊18-4]坐＝座【宋】＊【元】＊【明】＊。[＊18-5]坐＝座【宋】＊【元】＊【明】＊。[＊18-6]坐＝座【宋】＊【元】＊【明】＊。（大正2，703d，n.20）


� 參見《龍王兄弟經》卷1(大正15，131a13-c3)。


�（前）＋白【宋】【元】【明】。[＊11-1]槃＝般【宋】＊【元】＊【明】＊。[＊15-2]烟＝煙【聖】＊。[＊15-3]烟＝煙【聖】＊。[＊11-2]槃＝般【宋】＊【元】＊【明】＊。[＊11-3]槃＝般【宋】＊【元】＊【明】＊。（大正2，703d，n.21）


� 備：准備；預備。《書‧說命中》：“惟事事乃其有備，有備無患。”（《漢語大詞典（一）》，p.1592）


� 遶〔ㄖㄠˇ〕：圍繞；環繞。（《漢語大詞典（十）》，p.1168）


�〔至〕－【宋】【元】【明】。（大正2，704d，n.1）


� [1] 唐・慧琳撰《一切經音義》卷9(大正54，358a1)：「梵迦夷天(此言淨身天也梵淨也即初禪梵天也)。」


[2]《佛光阿含藏•增壹阿含經（一）》，頁23，注3：「梵迦夷天(Brahmakāyikā deva)(巴)，譯為淨身天，即色界初禪天。」


� 其：助詞。用於動詞之後，相當於“了”，“著”。 元  無名氏 《抱妝盒》楔子：“於三月十五日，天子親到御園，向東南方打其一彈。”（《漢語大詞典（二）》，p.101）


� 正：副詞。僅；只。 南朝  宋  劉義慶 《世說新語‧自新》：“乃自 吳 尋二 陸 ， 平原 不在，正見 清河 。”（《漢語大詞典（五）》，p.302）


� 霹靂＝礔礰【聖】＊。（大正2，704d，n.2）


霹靂：1.響雷，震雷。3.雷擊。（《漢語大詞典（十一）》，p.743）


� 炎＝燄【宋】【元】【明】【聖】。[＊2-1]霹靂＝礔礰【聖】＊。[＊2-2]霹靂＝礔礰【聖】＊。（大正2，704d，n.3）


炎〔ㄧㄢˋ〕：通“ 焰1 ”。通“ 燄1 ”。火光；火焰。（《漢語大詞典（七）》，p.41）


� 斯須：須臾；片刻。（《漢語大詞典（六）》，p.1063）


� 皆＝悉【宋】【元】【明】。（大正2，704d，n.4）


� 〔心〕－【宋】【元】【明】。（大正2，704d，n.5）


� 懼＋（故）【宋】【元】【明】。（大正2，704d，n.6）


� （今）＋欲【宋】【元】【明】。（大正2，704d，n.7）


� 誡＝戒【宋】【元】【明】【聖】。（大正2，704d，n.8）


� 何＝此【宋】【元】【明】，何＋（此）【聖】。（大正2，704d，n.9）


� 御：同“ 禦 ”。（《漢語大詞典（三）》，p.1021）


禦：息止；禁止；阻止。《易‧繫辭上》：“夫易廣矣大矣，以言乎遠則不禦。” 孔穎達 疏：“禦，謂無所止息也。”（《漢語大詞典（七）》，p.951）


� 見：用在動詞前面，稱代自己。《晉書‧愍懷太子遹傳》：“父母至親，實不相疑，事理如此，實為見誣。”（《漢語大詞典（十）》，p311）


� 以＝已【宋】【元】【明】【聖】。（大正2，704d，n.10）


� 曰＝言【宋】【元】【明】。（大正2，704d，n.11）


� 央＝鞅【宋】【聖】＊。[＊12-1]央＝鞅【宋】【聖】＊。（大正2，704d，n.12）


� 時＋（龍王至世尊所頭面禮足在一面坐是時）十六字【宋】【元】【明】。[＊18-7]坐＝座【宋】＊【元】＊【明】＊。[＊11-4]槃＝般【宋】＊【元】＊【明】＊。（大正2，704d，n.13）


� 利＝里【宋】【元】【明】。[＊15-4]烟＝煙【聖】＊。（大正2，704d，n.14）


� 寶羽＝羽寶【宋】，＝羽葆【元】【明】。（大正2，704d，n.15）


� 咸＝皆【宋】【元】【明】。（大正2，704d，n.16）


� 令＝今【宋】【元】【明】。[＊15-5]烟＝煙【聖】＊。[＊11-5]槃＝般【宋】＊【元】＊【明】＊。[＊15-6]烟＝煙【聖】＊。（大正2，704d，n.17）


� 變：災異，異常的自然現象。《漢書‧五行志中之下》：“災異俞甚，天變成形。”（《漢語大詞典（五）》，p.526）


� 宗敬：尊敬。（《漢語大詞典（三）》，p.1347）


� 取：捕捉；捉拿。《詩‧豳風‧七月》：“取彼狐狸，為公子裘。”（《漢語大詞典（二）》，p.871）


� 閉：關押；幽禁。（《漢語大詞典（十二）》，p.24）


� 界＝境【明】。[＊18-8]坐＝座【宋】＊【元】＊【明】＊。（大正2，704d，n.18）


� 所：處所；地方。《詩‧魏風‧碩鼠》：“樂土樂土，爰得我所。”（《漢語大詞典（七》，p.348）


�《佛光阿含藏•增壹阿含經（三）》，頁1080，注6：「迦夷(Kāsi)(巴)，又作迦尸，譯為光、蘆葦，位於中印度，十六大國之一。為波斯匿王妹之陪嫁村，後王妹憂死，王沒收之。」


� 即便＝便退【宋】【元】【明】。（大正2，704d，n.19）


� 猥〔ㄨㄟˇ〕：多；繁多。（《漢語大詞典（五）》，p.86）


� 宜＝王【宋】【元】【明】。[＊18-9]坐＝座【宋】＊【元】＊【明】＊。（大正2，704d，n.20）


� 捕取＝取捕【宋】【元】【明】。（大正2，704d，n.21）


捕取：捕捉。（《漢語大詞典（六）》，p.596）


� 馳走：1.快跑；疾馳。2.猶奔走。為一定目的而進行活動。（《漢語大詞典（十二）》，p.801）


� 還＝住【明】。（大正2，704d，n.22）


� 優槃＝般【聖】。[＊11-6]槃＝般【宋】＊【元】＊【明】＊。（大正2，704d，n.23）


� 誡＝戒【宋】【聖】。（大正2，704d，n.24）


� 加＝跏【宋】【元】【明】【聖】。（大正2，704d，n.25）


� 身＝宮【聖】。[＊2-3]霹靂＝礔礰【聖】＊。（大正2，704d，n.26）


� 雨〔ㄩˋ〕：像下雨一樣降落。《詩‧邶風‧北風》：“北風其涼，雨雪其雱。”（《漢語大詞典（十一）》，p.610）


� 大＝火【聖】。（大正2，705d，n.1）


� 波斯匿＋（王）【宋】【元】【明】【聖】。（大正2，705d，n.2）


� 宮＝見【元】。（大正2，705d，n.3）


�〔唯〕－【宋】【元】【明】。（大正2，705d，n.4）


� 斛：量詞。多用於量糧食。古代一斛為十斗， 南宋 末年改為五斗。（《漢語大詞典（七）》，p.338）


� 飯：泛指吃。 唐  杜甫 《贈鄭十八賁》詩：“步趾詠 唐  虞 ，追隨飯葵堇。”（《漢語大詞典（十二）》，p.449）


� 甘蔗＝甘柘【宋】【元】，＝干柘【聖】。（大正2，705d，n.5）


� 漿＝[牛*釆]【聖】。（大正2，705d，n.6）


�（得）＋作【宋】【元】【明】。（大正2，705d，n.7）


� 毫氂＝毫釐【聖】。（大正2，705d，n.8）


�〔揵〕－【聖】。（大正2，705d，n.9）


� 加＝跏【宋】【明】【聖】＊。（大正2，705d，n.10）


� 斜＝邪【宋】【元】【明】【聖】。（大正2，705d，n.11）


� 大目連＝大目揵連【宋】【元】【明】。（大正2，705d，n.12）


� 龍＋（王）【聖】。（大正2，705d，n.13）


�（是）＋時【宋】＊【元】＊【明】＊。（大正2，705d，n.14）


�（蒙）＋得【宋】【元】【明】。（大正2，705d，n.15）


� 更生：新生；重新獲得生命。（《漢語大詞典（一）》，p.525）


� 不：非，不是。《禮記‧中庸》：“苟不至德，至道不凝焉。”（《漢語大詞典（一）》，p.394）


� 乎＝座中【宋】【元】【明】。（大正2，705d，n.16）


� 此＝世【聖】。[＊11-7]槃＝般【宋】＊【元】＊【明】＊。（大正2，705d，n.17）


�（欲）＋反【宋】【元】【明】。（大正2，705d，n.18）


� 國界：國與國的分界；國家的疆界。（《漢語大詞典（三）》，p.630）


�〔等〕－【宋】【元】【明】。（大正2，705d，n.19）


�〔也〕－【宋】【元】【明】。（大正2，705d，n.20）


�（王）＋宮【宋】【元】【明】。（大正2，705d，n.21）


� 化＋（使）【宋】【元】【明】。（大正2，705d，n.22）


� 飲＝飯【聖】。（大正2，705d，n.23）


� 三尊：指佛、法、聖眾。（《佛光阿含藏‧增一阿含經（一）》，頁85，註4）


� 替＝皆【宋】【元】【明】。（大正2，705d，n.24）


替：鬆弛；怠惰。（《漢語大詞典（五）》，p.754）


� 不復＝復不【宋】【元】【明】。（大正2，705d，n.25）


� 宜：應當；應該。《詩‧邶風‧谷風》：“黽勉同心，不宜有怒。”（《漢語大詞典（三）》，p.1373）


� 桓＝洹【宋】【元】【明】【聖】。[＊18-10]坐＝座【宋】＊【元】＊【明】＊。（大正2，705d，n.26）


� 久違：語出 唐  劉長卿 《送皇甫曾赴上都》詩：“東游久與故人違，西去荒涼舊路微。”後多以“久違”用作久別重逢時的套語。（《漢語大詞典（一）》，p.631）


� 覲〔ㄐㄧㄣˋ〕：會見；拜見。（《漢語大詞典（十）》，p.352）


� 省〔ㄒㄧㄥˇ〕：探望；問候。（《漢語大詞典（七）》，p.1169）


� 於＝可於此【宋】【元】【明】，於＋（此）【聖】。[＊10-1]加＝跏【宋】【明】【聖】＊。（大正2，705d，n.27）


� 違：相距；距離。（《漢語大詞典（十）》，p.1111）


�（諸）＋天【宋】【元】【明】。（大正2，705d，n.28）


� 倫＋（眾）【宋】【元】【明】。（大正2，705d，n.29）


� 習＝集【元】【明】＊。（大正2，705d，n.30）


� 各＋（各）【宋】＊【元】＊【明】＊。（大正2，705d，n.31）


� 坐＝座【宋】【元】【明】【聖】。（大正2，705d，n.32）


� 坐＝座【宋】＊【元】＊【明】＊。（大正2，705d，n.33）


� 為：連詞。表選擇。猶言還是，或者。《後漢書‧卓茂傳》：“人嘗有言部亭長受其米肉遺者， 茂 辟左右問之曰：‘亭長為從汝求乎？為汝有事囑之而受乎？’”（《漢語大詞典（六）》，p.1105）


� 食＝飯【宋】【元】【明】。（大正2，705d，n.34）


食〔ㄙˋ〕：1.拿東西給人吃。4.供養；喂養。5.宴請；以酒食款待。（《漢語大詞典（十二）》，p.477）


� 竟日：終日；整天。（《漢語大詞典（八）》，p.385）


� 另參見《大方便佛報恩經》卷3〈論議品5〉(大正03，136b17-24)；《佛說觀佛三昧海經》卷6〈觀四威儀品6〉(大正15，678b3-14)；《佛說造立形像福報經》卷1(大正16，788c25-790a7)。


�〔所〕－【元】。（大正2，706d，n.1）


� 群＝諸【宋】【元】【明】。（大正2，706d，n.2）


� 以＝用【宋】【元】【明】。（大正2，706d，n.3）


� 大＝天【聖】。（大正2，706d，n.4）


� 栴＝旃【聖】＊。（大正2，706d，n.5）


� 黃＝煌【宋】【元】【明】。（大正2，706d，n.6）


�《佛光阿含藏•增壹阿含經（三）》，頁1090，注5：「紫磨金：又作紫磨黃金，即紫色無垢濁之上品金。」


� 且：副詞。姑且；暫且。（《漢語大詞典（一）》，p.506）


� 止：等待。（《漢語大詞典（五）》，p.299）


� 關於四大洲之說明，請參見印順法師著《佛法概論》，p.127-p.129。


� 拘＝瞿【宋】【元】【明】。（大正2，706d，n.7）


� 唐・慧琳撰《一切經音義》卷25(大正54，471c21)：「渚名拘耶尼(西牛貨洲也)。」


� 唐・慧琳撰《一切經音義》卷1(大正54，314c18-19)：「東勝身洲(古云弗于逮或云弗婆提或云毘提呵皆梵語輕重不同也正梵音云補囉嚩尾禰賀義譯為身勝毘曇云以彼洲人身形殊勝體無諸疾量長八肘故以為名也)。」


� [1] 曰＝越【宋】【元】【明】。（大正2，706d，n.8）


[2] 唐・慧琳撰《一切經音義》卷70(大正54，763c17)：「俱盧洲(此云上勝亦云勝生舊經中作欝單越或云欝怛羅越亦言欝多羅拘樓皆梵音輕重也)。」


� 豔＝炎【宋】＊，＝燄【元】【明】。[＊9-1]豔＝炎【宋】＊，＝燄【元】【明】。[＊33-1]坐＝座【宋】＊【元】＊【明】＊。（大正2，706d，n.9）


� 不＝無【宋】【元】【明】。（大正2，706d，n.10）


� 天＋（子）【宋】【元】【明】。（大正2，706d，n.11）


� 置：擱置；放下。《韓非子‧十過》：“子置勿復言。”《東觀漢記‧趙咨傳》：“﹝ 咨 ﹞先至門迎盜，因請為設食，謝曰：‘老母八十，疾病須養，居貧無儲，乞少置衣糧，妻子餘物無所惜。’”（《漢語大詞典（八）》，p.1024）


� 或＝哉【聖】。（大正2，706d，n.12）


�〔使〕－【宋】【元】【明】。[＊14-1]（是）＋時【宋】＊【元】＊【明】＊。（大正2，706d，n.13）


�《佛說義足經》卷2〈蓮花色比丘尼經〉(大正04，184c24-186c27)。


� 以＝已【聖】＊。[＊10-2]加＝跏【宋】【明】【聖】＊。（大正2，706d，n.14）


� 壁＝辟【宋】【元】【明】。（大正2，706d，n.15）


� 四部＋（之）【宋】＊【元】＊【明】＊。（大正2，706d，n.16）


�（於）＋是【聖】。（大正2，706d，n.17）


� 正是＝此必【宋】【元】【明】。[＊12-2]央＝鞅【宋】【聖】＊。（大正2，706d，n.18）


�（便）＋生【宋】【元】【明】【聖】。（大正2，706d，n.19）


� 起＝興【宋】【元】【明】【聖】。（大正2，707d，n.1）


� 惓＝倦【宋】＊【元】＊【明】＊。（大正2，707d，n.2）


� 勞＝比勞功【聖】。（大正2，707d，n.3）


� 外＝邪【宋】【元】【明】。（大正2，707d，n.4）


� 嬈＝遶【聖】。[＊2-1]惓＝倦【宋】＊【元】＊【明】＊。（大正2，707d，n.5）


�（諸天）＋便【宋】【元】【明】。（大正2，707d，n.6）


� 迦＝伽【宋】＊【元】＊【明】＊。[＊16-1]四部＋（之）【宋】＊【元】＊【明】＊。[＊7-1]迦＝伽【宋】＊【元】＊【明】＊。（大正2，707d，n.7）


�《佛光阿含藏•增壹阿含經（三）》，頁1090，注5：「僧伽尸國(Saṃkassa)(巴)，又作僧伽施國、僧迦舍國，譯為光明，中印度恆河流域之古國名。」


� 毘＝婆【宋】＊【元】＊【明】＊。（大正2，707d，n.8）


� 當＋（來）【宋】【元】【明】。[＊7-2]迦＝伽【宋】＊【元】＊【明】＊。（大正2，707d，n.9）


� 已＝以【宋】。（大正2，707d，n.10）


� 匿＋（王）【聖】。（大正2，707d，n.11）


� 往＋（至）【宋】【元】【明】。（大正2，707d，n.12）


�〔曰〕－【宋】【元】【明】。[＊7-3]迦＝伽【宋】＊【元】＊【明】＊。（大正2，707d，n.13）


� 道＝徑【宋】【元】【明】。（大正2，707d，n.14）


� 如來＋（意）【宋】【元】【明】。（大正2，707d，n.15）


� 時＝當【宋】【元】【明】【聖】。（大正2，707d，n.16）


� 俠＝夾【元】【明】。（大正2，707d，n.17）


�《雜阿含經》卷3（61經）(大正02，15c15-16a5)：


爾時，世尊告諸比丘：有五受陰，何等為五？謂色受陰，受、想、行、識受陰。


云何色受陰？所有色，彼一切四大及四大所造色，是名為色受陰。復次，彼色是無常、苦、變易之法，若彼色受陰永斷無餘，究竟捨離、滅盡、離欲、寂、沒，餘色受陰更不相續，不起，不出，是名為妙，是名寂靜，是名捨離一切有餘、愛盡、無欲、滅盡、涅槃。


云何受受陰？謂六受身。何等為六？謂眼觸生受，耳、鼻、舌、身、意觸生受，是名受受陰。復次，彼受受陰，無常、苦、變易之法，乃至滅盡、涅槃。


云何想受陰？謂六想身。何等為六？謂眼觸生想，乃至意觸生想，是名想受陰。復次，彼想受陰，無常、苦、變易之法，乃至滅盡、涅槃。


云何行受陰？謂六思身。何等為六？謂眼觸生思，乃至意觸生思，是名行受陰。復次，彼行受陰，無常、苦、變易之法，乃至滅盡、涅槃。


云何識受陰？謂六識身。何等為六？謂眼識身，乃至意識身，是名識受陰。復次，彼識受陰，是無常、苦、變易之法，乃至滅盡、涅槃。


� 苦痛樂＝樂痛苦【宋】。（大正2，707d，n.18）


� 意＋（識）【宋】【元】【明】。（大正2，707d，n.19）


� 苦＋（覺）【聖】。（大正2，707d，n.20）


� 黃＋（赤）【聖】。（大正2，707d，n.21）


�（知）＋樂【宋】【元】【明】。（大正2，707d，n.22）


� 識＋（者）【宋】【元】【明】。（大正2，707d，n.23）


�（由）＋此【宋】【元】【明】。（大正2，707d，n.24）


� 陰＋（亦）【聖】。[＊33-2]坐＝座【宋】＊【元】＊【明】＊。（大正2，707d，n.25）


�（便）＋說【宋】【元】【明】。（大正2，707d，n.26）


� 偈＋（言）【聖】。（大正2，707d，n.27）


� 勤＝懃【聖】。（大正2，707d，n.28）


� 逕＝徑【聖】。（大正2，707d，n.29）


� 伎＝妓【宋】【元】【明】。（大正2，707d，n.30）


�〔時〕－【聖】。[＊7-4]迦＝伽【宋】＊【元】＊【明】＊。（大正2，707d，n.31）


� 典兵＝居士【宋】【元】【明】【聖】。（大正2，707d，n.32）


� 閱＝越【明】。（大正2，707d，n.33）


�（而）＋縫【宋】【元】【明】。（大正2，707d，n.34）


� 里＝至【元】，＝提【明】。（大正2，707d，n.35）


�〔者〕－【宋】【元】【明】【聖】。[＊33-3]坐＝座【宋】＊【元】＊【明】＊。（大正2，707d，n.36）


� 者＝尊【宋】【元】【明】【聖】。（大正2，707d，n.37）


� [1] 參見《陰持入經》卷1(大正15，173b5-c13)。


[2]《佛光阿含藏•增壹阿含經（三）》，頁1100，注7：「陰持入：指五陰、十八持、十二入，合稱三科。五陰，又作五蘊(pañca khandhā)(巴)，即色、受、想、行、識。十八持，又作十八界(aṭṭhārasa dhātuyo)(巴)，即眼界、色界、眼識界、耳界、聲界、耳識界、鼻界、香界、鼻識界、舌界、味界、舌識界、身界、觸界、身識界、意界、法界、意識界，亦即六根緣慮六境而生六識，總為十八界。十二入，又作十二處(dvādasa-āyatanāni)(巴)，即眼、耳、鼻、舌、身、意、色、聲、香、味、觸、法。」


� 曩昔：往日，從前。（《漢語大詞典（五）》，p.851）


� 說＝設【宋】【元】【明】。（大正2，707d，n.38）


�（無）＋作【宋】【元】【明】【聖】。（大正2，707d，n.39）


� 形容：外貌；模樣。《管子‧內業》：“全心在中，不可蔽匿，和於形容，見於膚色。”（《漢語大詞典（三）》，p.1112）


� 印順導師著《性空學探源》，p.234：「《增一阿含‧聽法品》（卷二八）敘述佛從三十三天為母說法後，回閻浮提來，四眾弟子都去見佛，須菩提也想去見佛，忽然想到：什麼是佛，我若見了佛之為佛的所在，不就等於親見了佛嗎？……在蘊處界諸法，觀察它的無常性、空性、無我性，才是真正的見到佛。這種看透了佛的內在本質理性，叫做見佛的思想，佛在世的時候，應該已經存在了。蓮華色比丘尼先見到佛的生身，卻被佛呵斥，……佛之所以成為佛，就是因為觀察到空、無相、無願（解脫門）諸空理，體證到這諸法的究竟義；那麼，這諸法空性，就是佛的身命所寄，就叫做法身。」


� 爾＝於【元】【明】。（大正2，708d，n.1）


� 變＝反【宋】【元】【明】。（大正2，708d，n.2）


� 震＝振【聖】。[＊14-1]以＝已【聖】＊。（大正2，708d，n.3）


� 復＝服【聖】。[＊31-1]各＋（各）【宋】＊【元】＊【明】＊。（大正2，708d，n.4）


�（最）＋尊【宋】【元】【明】【聖】。（大正2，708d，n.5）


� 偈言＝此偈【宋】【元】【明】，（此）＋偈【聖】。（大正2，708d，n.6）


�《佛光阿含藏•增壹阿含經（三）》，頁1102，注8：「善業：即須菩提。」


� 匿＋（王）【聖】。（大正2，708d，n.7）


� 嗟＝耆【宋】【元】【明】。（大正2，708d，n.8）


�名＋（曰）【宋】【元】【明】。[＊8-1]毘＝婆【宋】＊【元】＊【明】＊。[＊5-1]栴＝旃【聖】＊。（大正2，708d，n.9）


�《佛光阿含藏•增壹阿含經（三）》，頁1103，注12：「那術：即那由他(nayuta)(梵)，譯為兆或溝，印度數量之名。」


� 等＝報【元】【明】。（大正2，708d，n.10）


� 令＝今【聖】【CB】。（大正2，708d，n.11）


� 當＝常【宋】【元】【明】【聖】。（大正2，708d，n.12）


� 福＝德【宋】【元】【明】【聖】。[＊30-1]習＝集【元】【明】＊。（大正2，708d，n.13）


�〔盡〕－【聖】。[＊33-4]坐＝座【宋】＊【元】＊【明】＊。（大正2，708d，n.14）


� 始＝如【宋】。（大正2，708d，n.15）


� 兜術＝忉利【元】【明】。（大正2，708d，n.16）案：今依【元】【明】本改之。


� 曰＝言【宋】【元】【明】。（大正2，708d，n.17）


� 視＝示【聖】。（大正2，708d，n.18）


� 含＝鋡【聖】。（大正2，708d，n.19）


� 八＝七【聖】。（大正2，708d，n.20）


   ＋（光明皇后願文）【聖】。（大正2，708d，n.21）

